
Mangan er ilt at síggja mun á 
politikki og undirhaldi – ella 
sjónleiki. Politikkur er ofta 
sjónleikur – og mangan eisini 
glantrileikur.

Vit hava fyrr skrivað um 
øll hesi fólkini, sum dáma so 
væl er vera frammi í 

m i ð l ­

unum, og sum nú vilja upp 
í politikk. Serliga Tjóðveldi 
tykist freista hesi fólkini. 
Men nú gav at bíta, tá tann 
størsta realitystjørnan av 
øllum, »bygdamannahatar­
in« Ingi Sørensen, er nýggja 
stjørnuskotið hjá Tjóðveldi­
num.

– Vilja tit hava meg á 
listan, so er tað mær ein 
æra, segði hann á uppstill­
ingarfundinum hjá Suður­
streymoyar Tjóðveldisfel­
ag, sum er undir leiðslu av 

tí mentamanninum Carl 
Johan Jensen.

Tað hevði verið ótrúliga 
áhugavert at frætt, hvørja 

strategi toppurin í Tjóð­
veldinum hev­

ur við Inga Sørensen. Kanska 
at cementera støðuna hjá 
Tjóðveldinum sum miðstað­
arflokkur?

Kortini bendir okkurt á, 
at tað er vorðið ov trongt hjá 
undirhaldarum í Tjóðveldi­
num, onkur mátti rýma. Og 
tað er kanska lagnunnar 
speisemi, at júst Sjúrður 
Skaale nú er høvuðsvalevni 
hjá Javnaðarflokkinum.

Sum maðurin segði, »poli­
tikkur er ikki tað, hann hev­
ur verið«. Men vit kunnu 
siga sum Demokratia og 
Javnstøðunevndin søgdu 
mikudagin – sjálvt um for­
kvinnan og fyrrverandi for­
maður ikki sjálvi trúgva upp 
á tað:

»Ábyrgdin hon er tykkara! 
Avgerðin hon er tykkara! 
Atkvøðan hon er okkara!«

Nú freistin nærkast at lata inn val­
evnislistarnar til fólkatingsvalið, 
hava nakrir flokkar longu almanna­
kunngjørt sínar listar. Enn er einki 
óvæntað komið fram um uppstill­
ingina, sum kundi broytt politisku 
støðuna, soleiðis sum vit hava kent 
hana seinastu tíðina.

Hjá teimum báðum flokkunum, 
sum hava sæti á fólkatingi, tykist 
ikki at vera tann stóri spenningur­
in. Høgni Hoydal er tryggur í odda­
sessinum í Tjóðveldinum, meðan 
Edmund Joensen helst fær ein inn­
anhýsis skarpan gang frá løgmanni. 
Illa var, um løgmaður ikki megnar 
at geva einum av sínum undirsátt­
um ein skarpan gang – men tað 
skuldi bara kunna styrkt flokkin.

Skulu Fólkaflokkurin og Javn­
aðarflokkurin gera sær nakra vón 
um at endurvinna sessirnar frá 
favorittunum Tjóðveldi og Sam­
bandsflokkinum, so skal okkurt 
heilt ótraditionelt gerast. Listin, 
sum Javnaðarflokkurin kunngjørdi 
í morgun er ikki øðrvísi, enn vænt­
andi var – burtursæð frá trumfi­
num Sjúrði Skaale. Spurningurin 
verður so, um hann megnar at gera 
tann vørrin, sum skal til, fyri at 
Javnaðarflokkurin skal sleppa und­
an at tapa tað fjórða fólkatingsval­
ið á rað. So illa hevur tað ongantíð 
gingið hjá Javnaðarflokkinum áður 
– flokkurin hevur ongantíð síðani 
heimastýrislógina tapt tvey fólka­
tingsval upp í slag.

Í Danmark eru tey troytt av eini 
stjórn, tá hon hevur sitið í áleið 10 
ár. Soleiðis var við Anker Jørgen­
sen í sjeytiáruønum, somuleiðis 
við Schlüther í áttatiárunum og 
Nyrup nítiárunum – og nú við Lars 
Løkke Rasmussen. Men soleiðis er 
uppbýtið ikki í Føroyum – Tjóðveldi 
og Sambandsflokkurin hava hildið 
hvørjum øðrum uppi nú í 13 ár. Í 
áttatiárunum vóru tað Fólkaflokk­
urin og Javnaðarflokkurin, sum 
polariseraðu hvønn annan, men tað 
ber ikki til at síggja sama mynstrið, 
sum í Danmark.

Nú valstríðið til fólkatingsvalið 
mennist, verður ikki so nógv tosað 
um løgtingsvalið. Tað er tó greitt, 
at valið verður í heyst, og røddir í 

politiska umhvørvinum vilja vera 
við, at løgtingsvalið verður skrivað 
út fyri fólkatingsvalið. Tað er Tjóð­
veldi, sum heldur løgmanni í sessi­
num. Hetta kann tera upp á grund­
arlagið hjá Tjóðveldinum – sum 

kann vísa sína styrki við at skrykka 
teppið undan løgmanni fyri fólka­
tingsvalið. Tá er polariseringin mill­
um Tjóðveldi og Sambandsflokkin 
aftur har – og teir kunnu hvør í sín­
um lagi njóta gott av tí.

Um Javnaðarflokkurin við Sjúrði 
Skaale megnar at draga úr vinstra 
borði hjá Tjóðveldinum – meðan 
Poul Michelsen samstundis dregur 
úr høgra borði, so kann tað henda, 
at tað verður Høgni Hoydal sum 
dregur styttra stráið.

Jú, alt ber til í politikki.

Tjóðveldi og Sambandi 
halda hvør øðrum uppi

Sum nevnt í oddagreinini, so 
skulu Javnaðarflokkurin og 
Fólkaflokkurin gera okkurt 
rættiliga ótraditionelt fyri 
at hava nakran møguleika 
at vera við í kappingini 
um teir báðar fólkatings­
sessirnar.

Vit hava gitt, at Jóannes 
Eidesgaard fór at teljast 
millum valevnini hjá Javn­
aðarflokkinum, sum soleiðis 
kundi gjørt ein sterkan lista 
– kanska við færri valevn­
um. 

Men listin, sum flokkurin 
kunngjørdi í morgun er 
ein bleytur, breiður og 
»forútsigiligur« listi. Ein­
asti trumfurin er Sjúrður 
Skaale. Staðfest verður, at 
hann er høvuðsvalevni – og 
vit kunnu siga, at lagnan 
hjá Javnaðarflokkinum 
verður løgd í hendur­
nar á Sjúrði Skaale.

Jóannes Eides­
gaard hevur sagt 
við Sosialin, 
at hann var 
sinnaður at 
stilla upp.

Spurningurin er, um 
Javnaðarflokkurin sats­
ar rætt. Men nú verður tað 
so upp til Sjúrð Skaale, um 
Javnaðarflokkurin endur­
vinnur fólkatingsesssin – 
ella um flokkurin skal sláa 
sítt egna met og tapa fjórða 
fólkatingsvalið upp í slag.

Listin sæst á síðu 9

Ein bleytur 
javnaðarlisti

Alt ber til í politikki

– Vit hava ta skipan í Tjóð­
veldisflokkinum, at fólka­
tingslimirnir bert fáa útgold­
ið fólkatingsløn áljóðandi 
føroysku løgtingslønina, 
tvs. tvær løgtingslønir, sum 
tilsamans er 60.000 krónur.

Soleiðis segði Høgni Hoy­
dal í 2004. Sambært honum 

fer restin í ein grunn í flokk­
inum.

Runt roknað eru soleiðis 
farnar einar 20.000 krónur 
um mánaðin av fólkatings­
lønini hjá Høgna Hoydal og 
hansara avloysarum hesi 
10 árini í grunnin hjá flokk­
inum. Hetta gevur góðar 

tvær milliónir 
í krónur.

Realitystjørnur velja Tjóðveldi

Hug­
leiðing um 
lív sum 
apukattur
Edmund Joensen
Hugleiðing á síðu 19

Haldið 
uppat við 
skilaloysi­
num
Mortan Johannesen
kjak á síðu 18

Tvær milliónir frá Høgna


